


ስለ ታህሣሥ ŧƈ ቀን 
የጻድቁ አቡነ 

ተክለሃይማኖት በዓለ ልደት 
አከባበር የተዘጋጀ

ማኅሌታዊ ሥነ ሥርዓት



ሚካኤል ሊቀ መላአክት ሰአል
በአንቲአነ ወቅዱስ ገብርኤል

አዕርግ ጸሎተነ::



፬ቱ እንስሳ መንፈሳውያን
ሰባሕያን ወመዘምራን ሰአሉ
በእንቲአነ ፳ወ፬ቱ ካህናተ
ሰማይኒ አዕርጉ ጸሎተነ::



ነቢያት ወሐዋርያት ጻድቃን
ወሰማዕት ሰአሉ በእንቲአነ
ምስሌክሙ ከመ ይክፍለነ

መክፈልተ ወርስተ ለኵልነ::



ማኅበረ ቅዱሳን ወሰማዕት
ሰአሉ በእንቲአነ መላእክተ
ሰማይኒ አዕርጉ ጸሎተነ::



ማርያም እግዝእትነ ወላዲተ
አምላክ ሰአሊ በ እንቲአነ
እስመ ረከብኪ ሞገሰ በኀበ

እግዚአብሔር::



ረከብኪ ሞገሰ መንፈሰ ቅዱሰ
ወኃይለ ሰአሊ ወአስተምሕሪ
ለነ ማርያም ወልድኪ ሣህሎ

ይክፍለነ::



ኀበ ተርኅወ ገነት ወኀበ ተነጽፈ
ዕረፍት ይክፍለነ ነሀሉ ውስተ
በዓቶሙ ለቅዱሳን:: (፫ ጊዜ በ

አራራይ በል)



ስምዓኒ እግዚኦ ጸሎትየ ሃሌ ሉያ ሃሌ ሉያ
ወይብጻሕ ቅድሜከ ገዓርየ ሃሌ ሉያ ሃሌ
ሉያ ወኢትሚጥ ገጸከ እምኔየ። በዕለተ
ምንዳቤየ አጽምእ ዕዝነከ ኅቤየ ሃሌ ሉያ
ሃሌ ሉያ አመ ዕለተ እጼውዓከ ፍጡነ
ስምዓኒ ሃሌ ሉያ ሃሌ ሉያ ለዓለም

ወለዓለመ ዓለም::



ሃሌ ሉያ ዘውእቱ ብሂል
ንወድሶ ለዘ ሀሎ እግዚአብሔር
ልዑል ስቡሕ ወውዱስ ዘሣረረ

ኵሎ ዓለመ በአሐቲ ቃል።



ዳዊት ነቢይ በከመ ጸለየ እጼሊ ኀቤከ እግዚአብሔር
አምላኪየ እንዘ ይብል ከመዝ ጸወንየ ወኰኵሕየ
ወታድኀነኒ ሊተ እምጸላእትየ ወዓቃቤ ትከውነኒ

ውእትዌከል ብከ ምእመንየ ወዘመነ ፍርቃንየ ረዳእየ
ወምስካይየ ወሕይወትየ ወታድኀነኒ እምእደ ገፋዕየ
ሃሌ ሉያ በስብሐት እጼውዓከ ንጉሥየ ወአምላኪየ።
ሚካኤል መልአክ ሰአል ወጸሊ በእንቲአነ ወበእንተ
ነፍሰ ኵልነ መልአኪየ ይቤሎ እመላእክት ሠምሮ

መልአከ ኪዳኑ ለክርስቶስ።



ሰላም ለክሙ ማኅበረ መላእክት ትጉሃን፤ ሰላም
ለክሙ ማኅበረ ነቢያት ቅዱሳን ፤ ሰላም ለክሙ

ማኅበረ ሐዋርያት ፍንዋን፤ ሰላም ለክሙ ማኅበረ
ሰማዕት ወጻድቃን፤ ሰላም ለክሙ ማኅበረ ሥላሴ

ጉቡአን፤ ወሰላም ለማርያም ዘእሳት ክዱን። ማኅበረ
መላእክት ወሰብእ ተዓይነ ክርስቶስ ወእሙ፤ ሰላም

ለክሙ ሶበ እከሥት አፉየ ለውዳሴ ክሙ፤ ፍሬ
ማኅሌት እምልሳንየ ትቅስሙ ምስሌየ ሀልዉ

ወምስሌየ ቁሙ።



ሰላም ለአብ ወለወልድ ቃሉ፤ 
ወለመንፈስ ቅዱስ ሰላም ዘአካሎሙ 

አካሉ፤ ለማርያም ሰላም እንተ 
ተሳተፈት ስብሐተ እሉ፤ ሰላም 

ለመላእክት ወለማኅበረ በኵር ኵሉ፤ 
ጽሑፋነ መልክዕ ወስም በሰማይ 

ዘላዕሉ። 



ሰላም ለአብ ገባሬ ኵሉ ዓለም፤
ለወልድ ሰላም ወለመንፈስ ቅዱስ

ሰላም፤ ለማርያም ሰላም ወለመላእክት
ሰላም፤ ሰላም ለነቢያት ወለሐዋርያት
ሰላም፤ ለሰማዕታት ሰላም ወለጻድቃን

ሰላም።



ሰላም ለአብ ዘእምቅድመ ዓለም
ነጋሢ፤ ለወልድ ሰላም ሥጋ

ማርያም ለባሲ፤ ወለመንፈስ ቅዱስ
ሰላም ኃጢአተ ዓለም ደምሳሲ፤
ኃይልየ ሥላሴ ወጸወንየ ሥላሴ
በስመ ሥላሴ እቀጠቅጥ ከይሴ።



ሰላም እብል ለንዋየ ውስጥ
ምሕረትክሙ፤ ትሩፋተ ገድል ኩኑኒ
ሥላሴ አምጣነ ትሩፋት አንትሙ፤

ሶበ ሖርኩሰ ከመ እሳተፍ ገድሎሙ፤
ጊዮርጊስ ኢወሀበኒ መጠነ ነጥበ ጠል

እምደሙ፤ ወተክለ ሃይማኖት
ከልአኒ ስባረ እምዐፅሙ።



ዚቅ
ሃሌ ሉያ ለአብ፣ ሃሌ ሉያ ለወልድ፣ 
ሃሌ ሃሌ ሉያ ወለመንፈስ ቅዱስ። 

አክሊለ ሰማዕት ሠያሜ ካህናት ወረደ 
እምሰማይ ዲበ ምድር በመሥፈርተ 

ጥበቡ ለአቡሁ። 



ወድኅሬሁ
ሰላም ለክሙ ሚካኤል ወገብርኤል፤

ሱራፌል ወኪሩቤል፤ ዑራኤል
ወሩፋኤል ሱርያል ወፋኑኤል፤ አፍኒን

ወራጉኤል ወሳቁኤል። ወሰላም
ለቅዳሴ ክሙ ትጉሃነ ሰማይ ዝክሩነ

በጸሎትክሙ።



ሊቃናተ ነድ
ዘሰማያዊት ማኅፈድ
በእንተ በግዑ ዕቀብዋ

ለዛቲ ዓፀድ።



ወሰላም
ለከናፍሪክሙ፥ ከመ
ትዕቀቡነ ተማኅፀነ
ለክርስቶስ በደሙ።



እለ ትሴብሕዎ፤
መላእክተ ሰማይ ሰአሉ ለነ
አስተምሕሩ ለነ ቅድመ
መንበሩ ለእግዚእነ።



* ንዌጥን ዝክረ ውዳሴሆሙ 
ለነቢያት ወለሐዋርያት። 

ለጻድቃን ወሰማዕት። ለአእላፍ 
መላእክት ዘራማ ኃይላት 

ለምልዕተ ፀጋ ማርያም ቡርክት። 
ወለሥግ ው ወልዳ ነባቢ እሳት።



* ንዌጥን ዝክረ ወድሶታ 
ለመንፈሳዊት ርግብ። ዘመና 

ልሁብ። እምከናፍሬሃ ይውሕዝ 
ሀሊብ። ተፀውረ በማኅፀና እሳት 

ዘኮሬብ። ወኢያውዓያ ነድ 
ወላህብ።



* ማኅፀንኪ እግዝእትየ ማርያም 
ይከብር ምስብዒተ። እምጽርሐ 
አርያም ዘላዕሉ ወእምኪሩቤል 
ትርብዕተ። ተሰዓተ አውራኅ 

ወሐምስተ ዕለተ። ፆረ ዘኢይፀወር 
መለኮተ። አግመረ ዘኢይትገመር 

እሳተ።



ሰላም ለዝክረ ስምኪ ዘመንክር ጣዕሙ…
(በል) 



ነግሥ:- ሰላም ለልደትከ 
ተክለሃይማኖት ሐዋርያ። ለሰብአ 
ግብፅ ወኢትዮጵያ። ሞገሰ ልደትከ 

አባ በዓዕይንቲሃ ርእያ። ነፍስየ 
ትባርኮሙ ወታስተበጽዖሙ ነያ። 

ለጸጋ ዘአብ ወእግዚእ ኃረያ።



ዚቅ:- ኮከብ ብሩህ ዘሠረቀ 
እምአቅሌስያ ቤተ ክርስቲያን 
ዘንሰምያ። ኮኖሙ አበ ለሰብአ 

ግብፅ ወኢትዮጵያ። አማን 
ተክለሃይማኖት ሐዋርያ።



ሰላም ለፅንሰትከ ወለልደትከ 
እምከርሥ። አመ ዕሥራ ወረቡዑ 
ለወርኃ ታኅሣሥ። ተክለሃይማኖት 

በኲሉ ወበውስተ ኲሉ ውዱስ። ናሁ 
ወጠንኩ ወእቤ ለስብሐቲከ ሐዲስ 

በስመ አብ ወወልድ ወመንፈስ 
ቅዱስ።



ዚቅ:- በእንተ ልደቱ ለተክለሃይማኖት 
አድባር ኮኑ ኅብስተ ሕይወት ወዕፀወ 

ገዳምኒ ፈረዩ አስካለ በረከት ማየ ባሕርኒ 
ኮነት ሀሊበ ወመዓረ ወመላእክት 

ታጋቢዖሙ ሰፍሑ ከነፊሆሙ ወጸለሉ 
ላዕለ ተክለሃይማኖት ወበህየ ገብሩ በዓለ።



በእንተ ልደቱ ለተክለሃይማኖት አድባር ኮኑ ኮኑኅብስተ ሕይወት 
ወዕፀወ ገዳምኒ ፈረዩ አስካለ በረከት



ሰላም ለልሳንከ በሠሉስ ዕለት 
ዘተውህባ። አኮቴተ ታቅርብ ለወልደ 

ማርያም ንጉሠ ሕዝባ። 
ተክለሃይማኖት ጸዋሚ ዮሐንስ ዘቤተ 
ራባ። ታሠምረከ ልሳንየ በአምጣነ 
ኲሉ ንባባ። ከመ አሥመሮ ያዕቆብ 

ለላባ።



ዚቅ:- ከሠተ አፉሁ ወልሳኑ ነበበ 
አእኰቶ ወባርኮ ለእግዚአብሔር 

መልዐ መንፈስ ቅዱስ ላዕለ 
ተክለሃይማኖት ተነበየ ወይቤ 
አንሥአ ለነ ቀርነ መድኅኒትነ።



ከሠተ አፉሁ ወልሳኑ ነበበ አእኰቶ ወባርኮ ለእግዚአብሔር 
መልዐ መንፈስ ቅዱስ ላዕለ ተክለሃይማኖት



ሰላም ልሕንብርትከ ማእከለ ከርሥ 
ሀላዊ። ዘተቶስሐ በደሙ ለወልደ 
ማርያም ናዝራዊ። ተክለሃይማኖት 
ጽጌ ዘሠረጽከ እምአረጋዊ። ተበሀሉ 
በእንቲአከ ካህናተ ይሁዳ ወሌዊ። 

መልአክኑ ሰማያዊ ወብእሲ 
ምድራዊ።



ዚቅ:- በከመ ዜነዎ መንፈሳዊ 
ለጸጋ ዘአብ አረጋዊ 

ተክለሃይማኖት ተወልደ አርኩ 
ለመርዓዊ ሰማያዊ።



በከመ ዜነዎ（2） መንፈሳዊ ለጸጋ ዘአብ
ተወልደ ተክለሃይማኖት አርኩ ለመርዓዊ ተክለሃይማኖት  



ሰላም ለቆምከ ዘጶደሬ ሰማይ 
ልብሱ። ልሳናት ቦቱ እለይቄድሱ 

ተክለሃይማኖት በለዝ ለእግዚአብሔር 
ዐምደ መቅደሱ። ጸውዐኒ እትሉ 

እግዚኦ ኀበ እግርከ አንሶሱ። ከመ 
ተለዎ ለሙሴ ኢያሱ።



ዚቅ:- ሃሌ ሉያ ሃሌ ሃሌ ሉያ 
ዘለዓለም ፍሡሕ ገጹ ብሩህ 

እምነቢያት ልሳኑ በሊህ (ዘለ) ቆሙ 
ነዊኅ ዲበ እንግድዓሁ ጽሕሙ ስፉሕ 
(ዘለ) ዕንባቆምኒ ይቤ ድምፆ ሰማዕኩ 
ግብሮ አንከርኩ ፍኖቶ ዘእምዓለም 

ርኢኩ።



ምል
አባ አቡነ አባ መምህርነ 
እምአዕላፍ ኅሩይ ሐውጽ 
እምሰማይ ብርሃነከ ከመ 

ንርአይ አማን ተክለሃይማኖት 
ፀሐይ።



እስ 
ንጹሕ ከመ ዕጣን ብሩህ ከመ 
ፀሕይ፤ ብርሃኖሙ ለጻድቃን 
ውእቱ ኢየሱስ ክርስቶስ፤ ኦሆ 
ብሂሎ ተዓዛዜ ከዊኖ መጽአ 

ውስተ ዓለም ርሡይ ወሥርግው 
ይትፌኖ ወልድ።



እስ 
ኖላዊነ ኄር ዘወረደ እምሰማያት 

ኖላዊሆሙ ለእስራኤል 
አንስእ ኃይለከ ወነዓ አድኅነነ
አንስእ ኃይለከ ወነዓ አድኅነነ

ተዘከር ኪዳነከ ::



(አን) ዘምስለ አብርሃም ፍቁርከ 
ይስሐቅ ቁልዔከ ወእስራኤል 

ቅዱስከ 
(አን) ሐውፅ እምሰማይ ወርኢ 
ወእምድልው ጽርሐ መቅደስከ 



(አን) እስመ ወረድከ እምሰማይ 
ከመ ታድኅን ሕዝበከ 

(አን) ተዘከር ኪዳነከ ዘመሐልከ 
ለዳዊት ገብርከ 



(አን) ወኢንርኃቅ እምኔከ 
አሕይወነ ንጸውዕ ስመከ 

(አን) አብርህ ገጸከ ላዕለ ገብርከ 
እግዙኡ ለተክለ ሃይማኖት ስማዕ 

ቃለ ሕዝብከ ።



ቅ
ኃይለ መስቀሉ እትመረጐዝ አንሰ 
እትአመን ቃሎ ዘይቤ ተሰብከ 

በነቢያት ወተዓውቀ በሐዋርያት 
ብርሃን ዘእምብርሃን ዘመጽአ 

ውስተ ዓለም።



ዓራ
ዝንቱሰ ብእሲ ዘእምንእሱ ሕይወቱ 
ውስተ ቤተ እግዚአብሔር ከመ አብ 
ዘኮነ ለእጓለ ማውታ ፈጻሜ ተጽናሶን 

ለዕቤራት እስመ ውስተ ልብሱ 
ክህነት እስመ ውስተ ልብሱ ክህነተ 

ኲሉ ዓለም።



ቅ
ሐራሲ በዕርፈ መስቀል ሰባኪ ወንጌል 
አባ ተክለሃይማኖት ክቡር ብእሲ ኄር 

ብእሴ እግዚአብሔር ለአሕዛብ 
መምሕር ትክበር ነፍስየ በቅድሜከ 
ዮም ባርከኒ አባ እንሣእ በረከተከ።



ሰላ. ባርከኒ አባ በል





አዘጋጅ 
ሊቀ ካህናት ብርሃኑ ገብረአማኑኤል

(January 2, 2017)


